
			༄༅། །ཀུན་མཁྱེན་མགོན་པའི་གསེར་སྐྱེམ་ནི། ཧཱུཾ་བྷྱོ། འདོད་ནས་མ་སྐྱེས་བྱང་ཆུབ་སེམས་ཉིད་འདི། །མ་དག་སྐྱེས་བོ་རྣམས་ཀྱི་མ་རྟོགས་པས། །སྐྱེས་མཆོག་བདག་གི་དྲན་བཞིན་དོན་བགྱིད་དུས། །བདུད་དང་སྲིན་པོས་ཚེ་ལ་བར་གཅོད་ཅིང་། །བགེགས་དང་འབྱུང་པོའི་ཚེ་ལ་སླག་ལྟ་ན། །ཀུན་མཁྱེན་མགོན་པོ་འདི་ལ་དཔང་མཛོད་ཅིག ། མ་ནོར་ཡེ་ཤེས་ལྷ་ལ་མཁྱེན་པར་གསོལ། །མཁྱེན་རྩལ་ཐུགས་རྗེ་མ་ཆུང་ཡིད་དམ་ལྷ། །རྟགས་དང་མཚན་མ་མ་ཞན་མཁའ་འགྲོའི་ཚོགས། །ངེས་པའི་དོན་རྟོགས་འབྲས་བུ་ཆུད་མ་ཟན། །དམ་ཅན་བསྲུང་མ་མེད་དམ་རམ་ཟླ་མཛོད། །ཐོས་བསམ་སྒོམ་གསུམ་ཤེས་རབ་རྣམས་པ་གསུམ། །གཞི་གནས་ལྷ་མཐོང་བསྒོམ་ཞིང་འདྲེས་པའི་ཚེ། །ཏིང་འཛིན་གྲོགས་མཆོག་སྐྱེས་པའི་རྒྱུ་ཡིན་པས། །གནོད་བྱེད་བགེགས་ཀྱི་སྒོམ་དུ་མ་ཆུག་པས། །ཀུན་མཁྱེན་མགོན་པོ་འདི་ལ་དཔང་མཛོད་ཅིག །མ་ནོར་ཡེ་ཤེས་ལྷ་ལ་མཁྱེན་པར་གསོལ། །མཁྱེན་རྩལ་ཐུགས་རྗེ་མ་ཆུང་ཡིད་དམ་ལྷ། །རྟགས་དང་མཚན་མ་མ་ཞན་མཁའ་འགྲོའི་ཚོགས། །ངེས་པའི་དོན་རྟོགས་འབྲས་བུ་ཆུད་མ་ཟན། །དམ་ཅན་བསྲུང་མ་མེད་དམ་རམ་ཟླ་མཛོད། །བདག་ནི་ཟག་མེད་ངེས་པའི་རྣལ་འབྱོར་གྱི། །བྱང་ཆུབ་གྲུབ་ཅིང་འགྲོ་དོན་བགྱིད་སྙམས་པས། །སེམས་ཀྱི་ཐག་བཅད་སྐྱེས་བུ་བདག་འདྲ་ཡིས། །ཤེས་ཀྱང་མི་བསམ་སྨྲས་ཀྱང་མི་དགོངས་པ། །བྱམས་མགོན་ཐུགས་རྗེ་ཆུང་བར་མི་འགྱུར་རམ། །བཅོལ་ཀྱང་མི་མཛད་སྐུལ་ཀྱང་མི་བཤགས་ན། །སྔོན་གྱི་དམ་བཅའ་འགལ་བར་མ་འགྱུར་རམ། །ཐུགས་དམ་གནས་ནས་བསྐུལ་ལོ་འཕྲིན་པས་མཛོད། །ཐུགས་ཉིད་ཞི་བའི་ངང་ལས་མ་གཡོས་ཀྱང་། །གཟུགས་སྐུ་འཇིགས་པའི་ཆ་ལུགས་རྫོགས་པ་དང་། །བསྟན་པའི་རུ་ཊ་བར་ཆད་རྣམས་གཉིས་པོ། །མངོན་སྤྱོད་ཚུལ་བཞིན་མྱུར་སྒྲོལ་འཕྲིན་ལས་མཛོད། །ཀུན་མཁྱེན་མགོན་པོས་བསྐུལ་རྫོགས་སོ། །

			པུ་ཏྲ་རྩ་འཆམ་ནི། རང་ཉིད་ཡི་དམ་དུ་གསལ་བའི་ཐུགས་ཀ་ནས་འོད་ཟེར་འཕྲོས་པས། གནས་ཆེན་སྒང་གི་ཕོ་བྲང་ནས་དགེ་བསྙེན་དཀོར་བདག་ཆེན་པོ་འཁོར་དང་བཅས་པ་སྐད་ཅིག་གིས་སྤྱན་དྲངས། བཛྲ་ས་མ་ཛཿ ཧཱུྃ། སྔོན་ཚེ་ཨོ་རྒྱན་པདྨ་དང་། །བར་དུ་བྱིན་རླབས་རྡོ་རྗེ་ཡིས། །རིམ་བྱོན་སྔགས་འཆང་བརྒྱུད་བཅས་ཀྱི། །སྤྱན་སྔར་ཁས་བླངས་དམ་བཞག་པ། །དགེ་བསྙེན་དཀོར་བདག་ཆེན་པོ་ནི། །སྐུ་མདོག་དུད་ཁ་ནག་པོ་ལ། །རལ་པ་ཁམས་སེར་ཕྱེད་བསྣོལ་སྟེང་། །དར་དཀར་ཐོད་བཅིང་སླེ་ནག་གྱོན། །དར་དམར་སྟོད་གོས་ལྷ་འཇམ་གསོལ། །དགྲ་སྙིང་གཟིར་བྱེད་མདའ་གཞུ་འཛིན། །ཁྱི་ནག་རྒྱན་ལྡན་རྗེས་ནས་འབྲང་། །སྤྲུལ་བསྒྱུར་འཁོར་ཚོགས་དང་བཅས་པ། །མཆོད་གཏོར་འདི་བཞེས་འཕྲིན་ལས་མཛོད། །༥༥ ཧཱུྃ་ཛཿ ཁྱེད་ཀྱི་ཐུགས་དམ་གནད་ནས་བསྐུལ། །བསྟན་བཤིགས་དགྲ་བགེགས་ཚོགས་དང་བཅས། །སོ་བསྡམ་མིག་བསྒྲད་ཞལ་བསྒྲད་ཅིང་། །དོན་སྙིང་དྲོད་མོ་ད་ལྟ་ལོང་། །གུར་རིགས་སྔགས་འཆང་བརྒྱུད་བཅས་པའི། །མི་མཐུན་དགྲ་བགེགས་སྟེང་དུ་བྷྱོ། །ཆོས་སྲིད་དཔལ་འབྱོར་གོང་དུ་འཕེལ། །བཀྲ་ཤིས་ལེགས་ཚོགས་ཀུན་རྒྱས་ནས། །བསམ་དོན་ཆོས་བཞིན་འགྲུབ་པའི་འཕྲིན་ལས་མཛོད། །༥༥ འབེབས་གཉིས་དལ་བར་ཕབས་ནས་གཡས་ལ་ཌ་རུ་དང་གཡོན་ལ་རྩམ་ཁུག་བསྣམས་ནས་རྒྱུན་འགྲོས། མཐར་གསུམ་མནན་ནས། རྐང་པ་གཡས་བཏེགས་ལ་བྱས། གཡས་བསྐོར་ ༡ ༢ ༣ ༤ ༥ ༦ ༧ ༨ ༩ བྱས། གཡོན་བསྐོར་ ༡ ༢ ༣ ༤ ༥ ༦ ༧ ༨ ༩ བྱས། རྒྱུན་འགྲོས་ ༡ ༢ ༣ ༤ ༥ ༦ ༧ ༨ ༩ བྱས། གཡས་བསྐོར་བདུན་བྱས། གཡོན་བསྐོར་བདུན་བྱས། རྒྱུན་འགྲོས་བདུན་བྱས། གཡས་བསྐོར་ལྔ་བྱས། གཡོན་བསྐོར་ལྔ་བྱས། རྒྱུན་འགྲོས་ལྔ་བྱས། གཡས་བསྐོར་གསུམ་བྱས། གཡོན་བསྐོར་གསུམ་བྱས། རྒྱུན་འགྲོས་གསུམ་བྱས། ཚར་གསུམ་སོགས་དུས་དང་བསྟུན། མཐར་འབེབས་དལ་བར་ཕབས་ནས་བླ་མའི་མདུན་དུ་རྩམ་པ་འབུལ་ནས་རྩམ་པ་ནམ་མཁར་འཐོར་བས་འབེབས་གཉིས་སམ་གསུམ་དལ་བར་ཕབས་ནས་མཐར་ནང་དུ་ཞུགས། 

			ཡེ་ཤེས་མགོན་པོ་ལེགས་ལྡན་གྱི་མཆོད་པའི་ལྷ་མོའི་རྩ་འཆམ་ནི། ཀེཾ་མཎྜལ་བྷྲུཾ་བཅས་པས། ལྕགས་མཁར་ནག་པོ་གྲུ་གསུམ་འབར་བ་དེའི་ནང་དུ་རྡོ་རྗེ་བྲག་དང་ཉི་ཟླ་པདྨའི་གདན་ལ་ར་ལས་རུ་ཊ་འགའ་ལས་གྷ་ན་པ་ཏི། དཔལ་ཡེ་ཤེས་ཀྱི་མགོན་པོ་ལེགས་ལྡན་ནག་པོ། སྐུ་མདོག་མཐིང་ནག་ཞལ་གཅིག་ཕྱག་གཉིས་པ། ཕྱག་གཡས་ཙན་དན་གྱི་བེང་ཆེན་མཁའ་ལ་འཕྱར་ཞིང་། གཡོན་པ་བྷན་དྷ་སྤར་བུ་སྐུ་ལ་བརྟེན་པ། དར་བེར་སྔོ་ཁྲ་བརྗིད་པ་སྐུ་ལ་གསོལ་བ། གསེར་ཀ་རིན་ཆེན་འབར་བ་སྐེད་ལ་བཅིངས་པ། ཤངས་ཀྱི་དབྱིབས་མཐོ་བ། ཁྲོ་གཉེར་སྨིན་བཀྲགས་ཏུ་འཇིགས་པ། སྨིན་མ་གློག་ལྟར་འཁྱུག་པ། དབུ་དང་ཕྱག་ཞབས་སྦྲུལ་དང་ཐོད་འཕྲེང་གིས་བརྒྱན་པ། དེ་ལྟར་གསལ་བའི་ཞབས་ཀྱི་རླུང་མོ་གཉིས་སུ་སྟག་མི་ཟ་བ་རེ་རེ། གཡས་སུ་འཕར་བ་རྐན་སྡེབ་པ། གཡོན་དུ་དྲེད་མོ་ལག་སྡེབ་པ། སྟག་ཟུར་གཡས་གཡོན་གཉིས་ལ་སེང་གེ་རལ་པ་སྤྲུགས་པ་རེ་རེ། སྤྱི་བོར་བྱ་ཁྱུང་ནག་པོ་ཀླུ་མཐའ་ཡས་པ་མགོ་བོ་གསུམ་པ་མཇུག་མ་ཞལ་དུ་གསོལ་བ། ཀླུའི་ལག་པ་གཉིས་ཐལ་མོ་སྦྱར་བ། དེའི་གཡས་སུ་ལས་ཀྱི་བདུད་པོ་ནག་པོ། གྲི་གུག་དང་ཐོད་ཁྲག་འཛིན་པ། གཡོན་དུ་སྲིན་མོ་སྨུག་ནག་གཅེར་བུར་ཤ་ཟ་བ། རྒྱབ་དུ་ལས་ཀྱི་བདུད་མོ་ནག་མོ་བྷནྡྷ་དང་སྙིང་ཐོགས་པ། མདུན་དུ་ཉེ་གནས་ཀྲོ་ཏི་ཤྭ་རི་མ་སྟེ། བཞི་ཀའང་བམ་གྱི་གདན་ལ་བཞུགས་པ། ཤར་དུ་ཀྲོ་ཏ་ཁྲོ་བོ་གིང་གི་ཚོགས། ལྷོ་རུ་ཙིཏྟ་ཟ་བྱེད་མ་མོའི་ཚོགས། ནུབ་ཏུ་རཀྟ་ཛྭ་ལ་སྲིན་པོའི་ཚོགས། བྱང་ཏུ་ཡཀྴ་གནོད་སྦྱིན་དྲེགས་པའི་ཚོགས་ལ་སོགས་ཏེ་ལྷ་ཚོགས་དེ་རྣམས་ཀྱི་སྤྱི་བོར་ཨོཾ། མགྲིན་པར་ཨཱ། ཐུགས་ཀར་ཧཱུྃ། ཐུགས་ཀའི་ཧཱུྃ་ལས་འོད་ཟེར་འཕྲོས་པས། གནས་རི་བོ་མ་ལ་ཡ་གནམ་ལྕགས་འབར་བའི་རྩེ་མོ་ནས་དཔལ་ཡེ་ཤེས་ཀྱི་མགོན་པོ་ལེགས་ལྡན་ནག་པོ་ལ། འཁོར་དུ་གཤོག་པ་ཅན་གྱིས་ནམ་མཁའ་གང་བ། སྡེར་མོ་ཅན་གྱིས་ས་གཞི་གང་བ། མགོན་པོ་ཕྱིའི་འཁོར་ནང་གི་འཁོར་གསང་བའི་འཁོར་ལ་སོགས་པ་དམ་ཅན་རྒྱ་མཚོའི་ལྷ་ཚོགས་ཐམས་ཅད་རྣལ་འབྱོར་སྒྲུབ་པ་པོ་བདག་གི་མཆོད་པའི་སྡོང་གྲོགས་ལ་གནས་འདིར་སྐད་ཅིག་གིས་སྤྱན་དྲངས། བཛྲ་ས་མ་ཡ་ཛ་ཛ། 

			༼འབེབས་རིང་གསུམ་བརྡུང་ཐེང་འགྲོ་གཉིས་ཀྱི་བཞག༽ རང་གདངས། ཧཱུྃ། ལང་ཀའི་ཡུལ་གྱི་གྲོང་རྡལ་གྱི། །དབུས་ཀྱི་རི་བོ་མ་ལ་ཡ། །ཀོ་ཀ་ཐང་དམར་རྒྱ་མཚོའི་མདོ། །དྲག་ཤུལ་ཡོད་པའི་རྩེ་མོ་ན། །བཅོམ་ལྡན་རྡོ་རྗེ་སྲིན་པོ་ཡིས། །བདུད་ཀྱི་སྡེ་རྣམས་བཏུལ་ནས་ཀྱང་། །གསང་བ་སྔགས་ཀྱི་འཁོར་ལོ་བསྐོར་བའི་ཚེེ། །མིང་གི་དབང་བསྐུར་བྲན་དུ་ཁས་བླངས་པ། །རྡོ་རྗེ་རོ་ལངས་ཚོགས་ཀྱི་བདག །མགོན་པོ་ནག་པོ་ཆེན་པོ་ལ། །ཉེ་གནས་ཀྲོ་ཏི་ཤྭ་རི་མ། །ཡབ་ཡུམ་གཉིས་སུ་མེད་པ་ལ། །ལང་ཀའི་མངའ་བདག་ལ་སོགས་པ། །སླས་དང་བྱན་མོ་བྲན་མོའི་ཚོགས། །འདུས་པ་ཆེན་པོ་རྣལ་འབྱོར་ཚོགས་བཅས་ལ། །གནས་འདིར་བརྩེ་ཕྱིར་གཤེགས་སུ་གསོལ། །༥༥ བརྟན་བཞུགས་ནི། རྡོ་རྗེ་བྲག་ཆེན་གཏམ་པ་ལ། །ཉི་ཟླ་པདྨ་རིན་ཆེན་ཁྲི། །བམ་ཆེན་བརྣོལ་བའི་གདན་སྟེང་དུ། །རབ་འཇིགས་དཔའ་བོ་འཁོར་བཅས་བཞུགས་སུ་གསོལ། །༥༥ འབེབས་གཉིས་དལ་བར་ཕབས་ནས། གར་གྱིས་མཉེས་ཕྱིར་ལྷ་མོ་རྣམས་རྒྱན་གོས་མཛེས་པར་སྤྲས་ལ། ནང་དུ་དཀྱིལ་འཁོར་ལ་བསྐོར་བ་བྱེད་ཅིང་བརྟག་ཐབས་དལ་བུས་བཏང་ཞིང་འགྱིང་ཐབས་ཀྱི་འཆམ་བར་གསུམ་གྱི་ཕྱི་གོམ་རེས་ཕྱིར་སྦུར་རེ་བཞིན་ནང་དུའང་བྱས་ནས་རྐང་པ་གཡས་པ་བཏེག་ནས་གཡས་ཕྱོགས་སུ་ངོམ་པའི་སྐོར་ཚུལ་གྱིས། ༡ ༢ ༣ བྱས། གཡོན་ཕྱོགས་སུ་ངོམ་པའི་ཚུལ། ༡ ༢ ༣ བྱས། གསུམ་ཚན་གསུམ་གསུམ་བྱས་ཞིང་གོམ་རེ་ཕྱིར་ཐོན་ནས། རྐང་ལག་གཡས་པས་གཡོན་དུ་ཕྱིར་ལོགས་ནས། མདུན་ཕྱོགས་ནས་ཕྱིར་ཐོན། མཆོད་གྲལ་གཡོན་བསྐོར་དུ་ཕྱེད་ཙམ་ཕྱིན་ནས། གཡས་བསྐོར་དུ་བསྐོར་བ་རེ་རེ་ནས་བྲེལ་དུ་བཏང་ནས་རྒྱུན་འགྲོས་བདུན་གྱིས་འཇོག དེ་ནས་རྒྱས་པར་འཆམ་ན་དགུ་ལངས་དགུ་འདུག་ནས་དགྲ་བགེགས་སྒྲུབ་པའི་བར་བཏང་ནས་གསེར་སྐྱེམས་དང་གཟུ་དཔང་ཡང་བྱས་ནས། གར་གྱི་མཆོད་པ་ཐོག་མ་སྔོན་འགྲོ་གསུམ་བརྡུང་། གཡས་ཕྱོགས་སུ་གསུམ་ཚན་གྱི་པད་ཀོར་དང་བཅས་པའི་ཕྱག །དེ་བཞིན་གཡོན་དང་དབུས་ལ་ཡང་འཚུགས། རྒྱུན་འགྲོས་གསུམ་ཚན་གཉིས་འཇོག་གོ །དབྱངས་འཐེན། བྷྱོ་མ་སྲིངས་གཉན་གྱི་ཐུགས་དམ་བསྐུལ། །གཙུག་ཏོར་དཀར་མོ་སྐུ་ཡི་ཡུམ། ༥༥ །ལྷ་མོ་རྣམས་ཀྱི་ཕྱག་གཡས་སྡིག་མཛུབ་ས་ལ་མནན་ཚུལ། རྐང་པ་གཡས་པའང་མནན་པའི་ཚུལ་དང་། གཡོན་གྲུད་པའི་ཚུལ། ལག་གཡོན་སྐེད་གཟེར་གྱི་ཚིག་དང་བསྟུན་ནས་འཆམ་དགོས། ཚིག་མཚམས་རྣམས་སུ་གཡས་ཕྱོགས་སུ་ ༡ ༢ ༣ དེ་བཞིན་གཡོན་དུའང་ ༡ ༢ ༣ བྱས་འཇོག 

			གཉིས་པ་འཁྲུས་ནི། སྔོན་འགྲོ་གསུམ་བརྡུང་། ལག་གཡས་ཀྱིས་སྟོད་འཁྲུ་བ་གསུམ་བྱ། དེ་བཞིན་གཡོན་གྱིས་སྨད་འཁྲུ་བ་གསུམ་བྱས་ལ། རྒྱུན་འགྲོས་བདུན་གྱི་འཇོག་གོ །དབྱངས་འཐེན། ཨརྱ་ལམ་པོ་གསུང་གི་ཡུམ། །རྡོ་རྗེ་སྒེག་མོ་ཐུགས་ཀྱི་ཡུམ། ༥༥ །སྔར་བཞིན་འཇོག་ལེན་དང་སྐོར་བའི་རྗེས། 

			གསུམ་པ་མེ་ཏོག་འབུལ་བ་ནི། སྔོན་འགྲོ་གསུམ་བརྡུང་། གཡས་ཀྱི་སྤྱི་སྟེང་དུ་མེ་ཏོག་འཐུ་བ་ལན་གསུམ་བྱས་ལ། རྐང་པ་གཡས་བཏེགས་ལ། གཡས་ཕྱོགས་སུ་སྤྱི་ཟུར་དུ། ལག་གཡོན་གྱི་མཛུབ་མོ་བསྐུམ་པ་གཟེད་པའི་ཚུལ་དུ་བྱས་ལ། གཡས་པས་བླུག་པའི་ཚུལ་གྱིས་གསུམ་ཚན་དང་། དེ་བཞིན་ཡང་གཡས་ཀྱི་གཏོར་བའི་ཚུལ་གྱིས། རྐང་པ་གཉིས་གཤིབས་ཀྱིས་ཟུར་ལ་འགྲོ་ཞིང་འཐོར་ཚུལ་ལན་གསུམ་བྱེད། རྒྱུན་འགྲོས་བདུན་གྱིས་འཇོག་གོ །དབྱངས་འཐེན། ལམ་པོ་དྷ་ར་ཡོན་ཏན་གྱི་ཡུམ། །བྱི་དྷ་ར་ནི་ལས་ཀྱི་ཡུམ། ༥༥ །

			བཞི་པ་མཆོད་པའི་ཐོག་མར་ཨརྒྷཾ་ལ་དབུ་མཛད་ཀྱིས་ཕྱག་རྒྱ་དང་སྐད་གསང་མཐོ་པོའི་དབྱངས་དང་བཅས་པས། སྟོང་གསུམ་འདིའམ་གཞན་དག་ན། མཆོད་ཡོན་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། སྔོན་འགྲོ་གསུམ་བརྡུང་། རྐང་པ་གཡས་བཏེགས་ལ། གཡས་སུ་ལན་གསུམ་ཕར་བས་འབུལ་ཚུལ། དེ་བཞིན་གཡོན་དང་དབུས་ལའང་ཕར་བཞིན་འབུལ་ཚུལ་གསུམ་གསུམ་བྱེད། རྒྱུན་འགྲོས་བདུན་གྱིས་འཇོག དབྱངས་འཐེན། །ཨུ་ཙུ་མ་ནི་འོད་ཀྱི་ཡུམ། །ཀར་ཤ་པ་ནི་འཕྲིན་ལས་ཀྱི་ཡུམ། ༥༥ ། 

			ལྔ་པ་པདྱཾ་འབུལ་བ་ནི། སྟོང་གསུམ་འདིའམ་གཞན་དག་ན། ཞབས་བསིལ་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། སྔོན་འགྲོ་གསུམ་བརྡུང་། པདྱཾ་གྱི་ཕྱག་རྒྱ་དང་བཅས་པས་མཆོང་བའི་ཚུལ་གྱིས། གཡས་ཟུར་ཕྱོགས་སུ། ༡ ༢ ༣ བྱས། དེ་བཞིན་གཡོན་རྒྱབ་དབུས་ལ་འབུལ། རྒྱུན་འགྲོས་བདུན། དབྱངས་འཐེན། ཀང་ཁ་མ་ནི་ཕོ་ཉའི་ཡུམ། །ལྷ་ཆེན་མགོན་པོ་ཐུགས་དམ་ཅན། ༥༥། 

			དྲུག་པ་མེ་ཏོག་འབུལ་བ་ནི། སྟོང་གསུམ་འདིའམ་གཞན་དག་ན། མེ་ཏོག་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། སྔོན་འགྲོ་གསུམ་བརྡུང་། ལག་གཉིས་པད་ཀོར་གྱིས་ ༡ ༢ ༣ བྱས་ལ། རིམ་བཞིན་ས་ལ་ཙོག་པུར་སྡོད། དེ་བཞིན་གཡས་ལ་བཞི་ཚན་གྱི་འབུལ། དེ་འདྲ་བ་གཡོན་དང་དབུས་ལའང་བཞི་ཚན་གྱི་འབུལ། རྒྱུན་འགྲོས་བདུན་གྱིས་འཇོག ། དབྱངས་འཐེན། དམར་གྱི་མཆོད་པ་འདི་བཞེས་ལ། །སངས་བསྟན་པའི་བཀའ་སྲུང་མཛོད། ༥༥ ། 

			བདུན་པ་བདུག་སྤོས་འབུལ་བ་ནི། སྟོང་གསུམ་འདིའམ་གཞན་དག་ན། བདུག་སྤོས་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། སྔོན་འགྲོ་གསུམ་བརྔུང་། ལྔ་ཚན་གཡས་སུ་འགྲོ་བ། རྐང་པ་གཡས་བཏེགས་ལ་གཡས་སུ་བསྐོར་ཞིང་གཡས་སུ་ལྔ་འབུལ། དེ་བཞིན་གཡོན་དང་རྒྱབ་མདུན་ལའང་ལྔ་ཚན་གྱི་འབུལ། དབྱངས་འཐེན། གཙུག་ལག་ཁང་གི་བདག་པོ་མཛོད། །བདུད་འདུལ་ཡོངས་ཀྱི་དམག་དཔོན་མཛོད། ༥༥ ། 

			བརྒྱད་པ་མར་མེ་འབུལ་བ་ནི། སྟོང་གསུམ་འདིའམ་གཞན་དག་ན། མར་མེ་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། སྔོན་འགྲོ་གསུམ་བརྡུང་། བདུན་ཚན་གྱི་ངོམ་པའི་རིམ་གྱི་ས་ལ་འདུག གཡས་ཕྱོགས་གྱི་པུས་མོའི་སྟེང་དུ་པད་ཀོར་གྱིས་༡ ༢ ༣ བྱས་ལ། ཨ་ལོ་ཀེའི་ཕྱག་རྒྱས་འབུལ། དེ་བཞིན་གཡོན་དང་རྒྱབ་དུ་བཞིས་ཕྱིར་ཤིག་པའི་ཚུལ་གྱིས་ལངས། མདུན་དུ་ངོམ་པའི་ཚུལ་གྱི་བཞི་ཚན་གྱིས་འབུལ། རྒྱུན་འགྲོས་བདུན་གྱིས་འཇོག །དབྱངས་འཐེན། གཟུགས་ཅན་དགྲ་ཡི་གཤེད་མ་མཛོད། །གཟུགས་མེད་བགེགས་ཀྱི་ཕྱག་ཤིང་མཛོད། ༥༥ ། 

			དགུ་པ་གྷནྡྷེ་འབུལ་བ་ནི། སྟོང་གསུམ་འདིའམ་གཞན་དག་ན། དྲི་ཆབ་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། སྔོན་འགྲོ་གསུམ་བརྡུང་། གསུམ་ཚན་གྱི་གཡས་གཡོན་རྒྱབ་མདུན་གྷནྡྷེ་ཕྱག་རྒྱ་དང་བཅས་ནས་འབུལ་ལ། རྒྱུན་འགྲོས་བདུན་གྱིས་འཇོག །དབྱངས་འཐེན། བདག་ཅག་རིག་འཛིན་སྲོག་ཤིང་མཛོད། །རྣལ་འབྱོར་ཡོངས་ཀྱི་དགྲ་ལྷ་མཛོད། ༥༥ ། 

			བཅུ་པ་ནཻདྱའི་འབུལ་བ་ནི། སྟོང་གསུམ་འདིའམ་གཞན་དག་ན། ཞལ་ཟས་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། དྲུག་ཚན་གྱིས་ས་ལ་རིམ་གྱིས་བསྡད་ལ། པུས་མོ་གཡས་པ་ས་ལ་བཙུག་པའི་ལག་པ་པད་ཀོར་གྱིས་ཕྱག་རྒྱ་གཡས་གཡོན་དབུས་རྣམས་སུ་ནཻ་དྱའི་ཕྱག་རྒྱས་ཕུལ། རྒྱུན་འགྲོས་བདུན་གྱིས་འཇོག །དབྱངས་འཐེན། དུས་གསུམ་ནད་ཀྱི་སྨན་པ་མཛོད། །བདག་གི་བསམ་པ་འགྲུབ་པར་མཛོད། ༥༥ །

			བཅུ་གཅིག་པ་ཤཔྟ་འབུལ་བ་ནི། སྟོང་གསུམ་འདིའམ་གཞན་དག་ན། རོལ་མོ་ཇི་སྙེད་ཡོད་པ་ཀུན། བདག་གི་གུས་པས་བཤམ་པ་འདི། མགོན་པོ་འཁོར་དང་བཅས་ལ་འབུལ། སྔོན་འགྲོ་གསུམ་བརྡུང་། གཡས་ཀྱི་རྐང་པ་བཏེགས་པ་པུས་མོའི་སྟེང་དུ་པད་ཀོར་ཤབྡའི་ཕྱག་རྒྱ་དང་བཅས་པ་གཡས་སུ་ངོམ་ཚུལ་བདུན་ཚན་གཅིག །གཡོན་དུ་མཆོང་བའི་ཚུལ་གྱི་བདུན་ཚན་གཅིག །རྒྱབ་ཏུ་བདུན་ཚན་གཅིག །མདུན་དུ་བདུན་ཚན་གཅིག །རྒྱུན་འགྲོས་བདུན་གྱིས་འཇོག །དབྱངས་འཐེན། བཅོལ་བའི་ཕྲིན་ལས་འགྲུབ་པར་མཛད། །ཕྲིན་ལས་རྣམ་བཞི་འགྲུབ་པར་མཛད། ༥༥ །དེ་ནས་ཀུན་གྱི་ལག་ཏུ་འབྲུ་ཐོག་ལ། ཆོས་དཔོན་གྱི་གསེར་སྐྱེམས་མཆོད་དགོས་ལ། ཧཱུྃ། ལྷ་ཆེན་ཁྱེད་ལ་དམ་རྫས་འབུལ་བ་ནི། །གཡག་ནག་ཞོལ་ཆེན་རི་ལྟར་འགྱིང་པ་དང་། །རྟ་ནག་ཁྱུང་ཆེན་མཁའ་ལ་འཕུར་བ་དང་། །ལུག་ནག་སྤྱི་དཀར་ཤེལ་ལྟར་འཚར་བ་འབུལ། །ཁྱི་ནག་བྲང་དཀར་དོམ་ལྟར་མཆོང་བ་དང་། །མི་ནག་ཐོད་དཀར་སྲིན་པོའི་ཆས་འདྲ་དང་། །བྱ་ནག་ལྕགས་མཆུ་སྤྲིན་ལྟར་འཐིབ་པ་དང་། །དར་ནག་འཕན་ཆེན་ཉི་ཟླ་སྒྲིབ་འདྲ་དང་། །གོས་ནག་སྟོད་གཡོག་རྒྱན་གྱི་སྤྲས་པ་དང་། །མདུང་ནག་བ་དན་སྤྲིན་ལྟར་འཚུབས་པ་འབུལ། །ཤ་ཁྲག་དམར་གྱིས་བརྒྱན་པའི་གཏོར་མ་འདི། །རྒྱ་ཆེན་ནམ་མཁའ་ཐམས་ཅད་བསྐང་སྟེ་འབུལ། །ངོ་བོ་ལྷའི་བདུད་རྩིར་སྦྱར་ཏེ་འབུལ། །རྣམ་འཕྲུལ་སྣ་ཚོགས་དར་གྱིས་བརྒྱན་ཏེ་འབུལ། །རཀྟ་ཕུད་དང་བཅས་པའི་གསེར་སྐྱེམས་འབུལ། །གཏོར་ཚོགས་པདྨའི་ཚོགས་ཀུན་བསྐང་ཏེ་འབུལ། །རོལ་མཆོག་བརྒྱད་དང་ལྡན་པར་སྦྱར་ཏེ་འབུལ། །གཟུགས་མཆོག་ཉི་ཟླ་ལྟ་བུར་གསོལ་བ་འབུལ། །རང་བྱུང་མེ་ཏོག་ཤ་ཆེན་བདུག་སྤོས་དང་། །ཚིལ་ཆེན་ཞུན་མར་དྲི་ཆེན་སྒོག་པ་དང་། །ཤ་ཆང་ལ་ཕུག་འབྲས་ཆེན་དཔའ་བོ་དང་། །གཟུགས་སྒྲ་དྲི་རོ་རེག་བྱའི་ཚོགས་རྣམས་འབུལ། །དམ་ཆེན་ཁྱེད་ཀྱི་བཞེད་པ་རྫོགས་གྱུར་ཅིག །མཐུ་ལྡན་ནག་པོའི་ཐུགས་དགོངས་རྫོགས་གྱུར་ཅིག །བཀའ་སྡོད་ཆེན་པོའི་ཐུགས་དགོངས་རྫོགས་གྱུར་ཅིག །བསྟན་སྲུང་ཆེན་པོའི་དམ་རྫས་འགྲུབ་གྱུར་ཅིག །༥༥ འབེབས་དལ་བར་ཕབ་ནས་ཞུགས་འཆམ། བཀྲ་ཤིས་པར་བྱེད་པ་ལ་ཏྲི་ཏྲི་འགྲོས་ནི། སྔོན་འགྲོ་གསུམ་བརྡུང་། གཡས་ལ་གསུམ། གཡོན་ལ་གསུམ་རྒྱབ་ཏུ་རྔ་ཤིང་ལ་རྡེག་པས་དལ་འགྲོས་གསུམ་བྱས། མདུན་དུ་རོལ་མོ་དྲག་ཏུ་འཁྲོལ་ཞིང་གསུམ་བྱས། ༡ཐེང་ ༢ཐེང་ ༣ཐེང་ ༤ཐེང་ ༥ཐེང་ ༦ ཀི་ ༧ ༨ ཀི་ ༩ བྱས་རིམ་པས་ནང་དུ་ཞུགས། ། 

			ཐུབ་པ་དྲུག་གི་རྩ་འཆམ་ནི། དེ་ཡང་ཕྱག་མཚན་སོ་སོར་བསྣམས་ཚུལ་ནི། ༡ ལྷའི་ཐུབ་པ་དཀར་པོ་པི་ཝཾ་འཛིན་པ། ༢ ལྷ་མིན་ཐུབ་པ་མཐིང་ག་གོ་མཚོན་བསྣམས་པ། ༣ མིའི་ཐུབ་པ་སེར་པོ་བསྲེག་སར་བསྣམས་པ། ༤ བྱོལ་སོང་ཐུབ་པ་སེར་ནག་པོ་སྟི་བསྣམས་པ། ༥ ཡི་དག་ཐུབ་པ་དམར་ནག་རིན་པོ་ཆེའི་སྒྲོམ་བུ་བསྣམས་པ། ༦ དམྱལ་བའི་ཐུབ་པ་དུད་ཁ་མེ་ཆུ་བསྣམས་པའོ། །༡ ཐེང་ ༢ ཐེང་ ༣ ཐེང་འབེབས་གཉིས་དལ་བར་ཕབས་ནས། མཐར་གསུམ་མནན། རྐང་པ་གཡས་པ་བཏེགས་བྱས། གཡས་བསྐོར་ ༡ ༢ ༣ ༤ ༥ ༦ ༧ ༨ ༩ བྱས། གཡོན་བསྐོར་ ༡ ༢ ༣ ༤ ༥ ༦ ༧ ༨ ༩ བྱས། རྒྱུན་འགྲོས་ ༡ ༢ ༣ ༤ ༥ ༦ ༧ ༨ ༩ བྱས། ཡང་གཡས་བསྐོར་བདུན་བྱས། གཡོན་བསྐོར་བདུན་བྱས། རྒྱུན་འགྲོས་བདུན་བྱས། གཡས་བསྐོར་ལྔ་བྱས། གཡོན་བསྐོར་ལྔ་བྱས། རྒྱུན་འགྲོས་ལྔ་བྱས། གཡས་བསྐོར་གསུམ་བྱས། གཡོན་བསྐོར་གསུམ་བྱས། རྒྱུན་འགྲོས་གསུམ་བྱས། འབེབས་དལ་བར་ཕབས་ནས་བཞུགས་འཆམ་ལ་འཇུག་ནས་གྲལ་མདུན་ལ་གསུམ། རྒྱབ་ལ་གསུམ་བཞུགས་ནས་ ༡ ༢ ༣ ༤ ༥ ༦ ༧ བྱས། ༡ ༢ ༣ ༤ ༥ ༦ ༧ བྱས་ནས་མདུན་དུ་བདེ་འགྲོའི་ཐུབ་པ་གསུམ་བསྒྲིགས་ནས་བཞུགས་འཆམ་བཅས་ནང་དུ་ཞུགས། རྒྱབ་ཏུ་ངན་འགྲོའི་ཐུབ་པ་གསུམ་བསྒྲིགས་ནས་ ༡༢༣༤༥༦༧ བྱས་ཕྱག་རྒྱ་ནམ་མཁར་བསྟན་ནས་ནང་དུ་བཞུགས་པའོ། །

			ཁྲོ་བོ་བཅུའི་རྩ་འཆམ་ནི། ཧེ་རུ་ཀ་ཡབ་ཀྱི་ཕྱག་མཚན་ནི་ཁ་ཏྲམ། ཡུམ་གྱི་ཕྱག་མཚན་ནི་བན་དྷ་དང་རལ་གྲིའམ་དྲིལ་བུ་ཡིན། ༡ཐེང་ ༢ཐེང་ ༣ཐེང་ འབེབས་གཉིས་དལ་བར་ཕབ་ནས་༡ཐེང་ ༢ཐེང་ ༣ཐེང་བྱས། ཡང་༡ཐེང་ ༢ཐེང་ ༣ཐེང་བྱས། ༼དབྱངས་འཐེན།༽ ཧཱུྃ་ང་ནི་བཛྲ་ཧེ་རུ་ཀ། །སྲས་དང་སྤྲུལ་པ་བྱེ་བ་འབུམ། །བཀའ་སྡོད་རབ་འཇིགས་ཕོ་ཉར་བཅས། །གཡས་ཀྱི་ཕྱག་ན་ལྕགས་ཀྱུ་བསྣམས། །གཡོན་གྱི་ཕྱག་ན་ཕུར་པ་སྒྲིལ། །ལྕགས་ཀྱུས་བཟུང་ལ་ཕུར་བུས་ཐོབ། །དགྲ་བགེགས་ལྔ་ཕུང་རྡུལ་དུ་རློག ། ༡ཐེང་ ༢ཐེང་ ༣ཐེང་ འབེབས་གཉིས་དལ་བར་ཕབ་ནས། གསུམ་མནན་ནས་བྱས། ཞལ་གསུམ་ཕྱག་དྲུག་བྱས། མདུན་དུ་རྐང་པ་གཡས་ཀྱི་རྟིང་པ་ས་ལ་བརྡབ་པ་བཞི། གཡོན་གྱི་བཞི། རྒྱབ་ཏུ་ཁ་ཕྱོགས་པས་གོང་བཞིན་བྱ། མདུན་དུ་གཅིག་མཆོང་། གཅིག་བྱས་ཕྱིར་བསྐྱེད། རྒྱུན་འགྲོས་དལ་བ་ལྔའི་མཐར་མཆོང་། ཡང་གོང་བཞིན་ཞལ་གསུམ་ཕྱག་དྲུག་ལ་སོགས་བྱའོ། ། 

			ཤར་སྒོའི་རྩ་འཆམ་ནི། ཕྱག་མཚན་ལྕགས་ཀྱུ་དང། ཡུམ་གྱི་ཕྱག་མཚན་ནི་བན་དྷ་དང་རལ་གྲིའམ་དྲིལ་བུ་ཡིན། ༡ཐེང ༢ཐེང ༣ཐེང ་འབེབས་གཉིས་དལ་བར་ཕབ་ནས་༡ཐེང ༢ཐེང ༣ཐེང་བྱས། ཡང་༡ཐེང་ ༢ཐེང་ ༣ཐེང་བྱས། ༼དབྱངས་འཐེན།༽ ཧཱུྃ་ང་ནི་བྷུ་ཏ་ཧེ་རུ་ཀ། །ཧེ་རུ་ཀ་ཡི་ཐུགས་ཀ་ནས། །ཛ་ལས་ལྷ་མོ་ལྕགས་ཀྱུ་མ། །དཀར་མོ་རིང་མོ་ཁྱབ་པའི་སྐུ། །གཅིག་ལས་གཉིས་འགྱུར་བཞི་རུ་འགྱུར། །བཞི་ལས་བརྒྱད་འཕྲོས་སྟོང་ཁམས་གང་། །སྟོང་ཁམས་གང་བའི་ལྕགས་ཀྱུ་མས། །སྡང་བའི་དགྲ་བོ་ལས་ངན་འདིའི། །སྙིང་ནས་ཟུངས་ལ་གཟུགས་ལ་ཕོབ། །རིངས་པར་ཁུག་ཅིག་ཨངྐུ་ཤ་ཛྲ། ༡ཐེང་ ༢ཐེང་ ༣ཐེང་ འབེབས་གཉིས་དལ་ཕབ་ནས། གསུམ་མནན་བྱས་ནས། དབུས་སུ་༡ ༢ ༣ ༤བྱས། གཡས་སུ་བཞི། གཡོན་དུ་བཞི། རྒྱུན་འགྲོས་བཞི་བྱའོ། །

			ལྷོ་སྒོའི་རྩ་འཆམ་ནི། ཕྱག་མཚན་ཞགས་པ་དང་། ཡུམ་གྱི་ཕྱག་མཚན་ནི་བན་དྷ་དང་རལ་གྲིའམ་དྲིལ་བུ་ཡིན། ༡ཐེང་ ༢ཐེང་ ༣ཐེང་ འབེབས་གཉིས་དལ་བར་ཕབ་ནས། མཐར་ ༡ཐེང་ ༢ཐེང་ ༣ཐེང་ བྱས། ཡང་༡ཐེང་ ༢ཐེང་ ༣ཐེང་བྱས། ༼དབྱངས་འཐེན།༽ ཧཱུྃ་ང་ནི་རཏྣ་ཧེ་རུ་ཀ། །ཧེ་རུ་ཀ་ཡི་ཐུགས་ཀ་ནས། །ཧཱུྃ་ལས་ལྷ་མོ་ཞགས་པ་མ། །སེར་མོ་རིང་མོ་ཁྱབ་པའི་སྐུ། །གཅིག་ལས་གཉིས་འཕྲོས་བཞི་རུ་འགྱུར། །བཞི་ལས་བརྒྱད་འཕྲོས་སྟོང་ཁམས་གང་། །སྟོང་ཁམས་གང་བའི་ཞགས་པ་མས། །སྡང་བའི་དགྲ་བོ་ལས་ངན་འདིའི། །ཡན་ལག་འཆིངས་ལ་གཟུགས་ལ་ཕོབ། །མགུལ་ནས་བཅིངས་ཅིག་པ་ཤ་ཧཱུྃ། ༡ཐེང་ ༢ཐེང་ ༣ཐེང་བྱས། འབེབས་གཉིས་དལ་བར་ཕབ་ནས། གསུམ་མནན་བྱས་ནས། མདུན་དུ་ ༡ ༢ ༣ ༤ ༥ ༦ ༧ བྱས་རྒྱབ་དུ་བདུན། རོལ་མོ་དྲག་ཏུ་བརྡུང་པས་ཕྱག་རྒྱ་ཚོལ་ཚུལ་གྱི་བདུན། གཅིག་བྱས་ཕྱིར་བསྐྱེད། ཕྱག་རྒྱ་བཅིང་ཚུལ་དངལྡན་པས། གཡས་ལ་བདུན་གཡོན་ལ་བདུན་བྱས་ལ། རྒྱུན་འགྲོས་བདུན་བྱའོ། ། 

			ནུབ་སྒོའི་རྩ་འཆམ། ཕྱག་མཚན་ལྕགས་སྒྲོག་དང། ཡུམ་གྱི་ཕྱག་མཚན་ནི་བན་དྷ་དང་རལ་གྲིའམ་དྲིལ་བུ་ཡིན། ༡ཐེང་ ༢ཐེང་ ༣ཐེང་ འབེབས་གཉིས་དལ་བར་ཕབ་ནས། ༡ཐེང་ ༢ཐེང་ ༣ཐེང་བྱས། ༡ཐེང་ ༢ཐེང་ ༣ཐེང་བྱས། ༼དབྱངས་འཐེན།༽ ཧཱུྃ་ང་ནི་པདྨ་ཧེ་རུ་ཀ། ཧེ་རུ་ཀ་ཡི་ཐུགས་ཀ་ནས། བྃ་ལས་ལྷ་མོ་ལྕགས་སྒྲོག་མ། དམར་མོ་རིང་མོ་ཁྱབ་པའི་སྐུ། གཅིག་ལས་གཉིས་འཕྲོས་བཞི་རུ་འགྱུར། བཞི་ལས་བརྒྱད་འཕྲོས་སྟོང་ཁམས་གང་། སྟོང་ཁམས་གང་བའི་ལྕགས་སྒྲོག་མས། སྡང་བའི་དགྲ་བོ་ལས་ངན་འདིའི། ཡན་ལག་སྡོམ་ཤིག་གཟུགས་ལ་ཕོབ། དམ་དུ་སྡོམ་ཅིག་སྥོ་ཊ་བྃ། ༡ཐེང་ ༢ཐེང་ ༣ཐེང་བྱས་ འབེབས་གཉིས་དལ་བར་ཕབ་ནས། མཐར་གསུམ་མནན་བྱས་ནས། ལག་པ་གཡོན་སྐེད་ལ་གཟེར་ལག་པ་གཡས་ས་ལ་བསྣུན་ཚུལ་བྱས་ ༡ ༢ ༣ ༤ ༥ ༦ ༧ བྱས་ གཡས་ཀྱི་གྲངས་བསྐོར་བ་བཞི། གཡོན་ཡང་གོང་བཞིན་ནོ། ། 

			བྱང་སྒོའི་རྩ་འཆམ་ནི། ཕྱག་མཚན་དྲིལ་བུ་དང། ཡུམ་གྱི་ཕྱག་མཚན་ནི་བན་དྷ་དང་རལ་གྲིའམ་དྲིལ་བུ་ཡིན། ༡ཐེང་ ༢ཐེང་ ༣ཐེང་ འབེབས་གཉིས་དལ་བར་ཕབ་ནས། ༡ཐེང་ ༢ཐེང་ ༣ཐེང་བྱས། ༡ཐེང་ ༢ཐེང་ ༣ཐེང་བྱས། ༼དབྱངས་འཐེན།༽ ཧཱུྃ་ང་ནི་ཀརྨ་ཧེ་རུ་ཀ། །ཧེ་རུ་ཀ་ཡི་ཐུགས་ཀ་ནས། །ཧོ་ལས་ལྷ་མོ་དྲིལ་བུ་མ། །ལྗང་མོ་རིང་མོ་ཁྱབ་པའི་སྐུ། །གཅིག་ལས་གཉིས་འཕྲོས་བཞི་རུ་འགྱུར། །བཞི་ལས་བརྒྱད་འཕྲོས་སྟོང་ཁམས་གང་། །སྟོང་ཁམས་གང་བའི་དྲིལ་བུ་མས། །སྨྱོས་པར་གྱིས་ལ་ལས་ངན་འདིའི། །རྡུལ་དུ་རློག་ཅིག་གནྜེ་ཧོ། ༡ཐེང་ ༢ཐེང་ ༣ཐེང་བྱས། འབེབས་གཉིས་དལ་བར་ཕབ་ནས། ལག་གཡོན་སྐད་ལ་གཟེར་ནས་གཡས་པའི་ས་ལ་བསྣུན་ཚུལ་མཐར་གསུམ་མནན་བྱས་ནས། ༡ ༢ ༣ ༤ ༥ ༦ ཀི་ ༧ ༨ ཀི་ ༩ བྱས། གཡས་ཀྱི་གྲངས་བསྐོར་བཞི། དེ་བཞིན་གཡོན་ཡང་དགུ་བྱའོ། །

			རྒྱས་འཆམ་ནི། ཕྱག་མཚན་སོ་སོར་བསྣམས་ནས། ༡ཐེང་ ༢ཐེང་ ༣ཐེང་ འབེབས་གཉིས་སམ་གསུམ་དལ་བར་ཕབ་ནས། ༡ཐེང་ ༢ཐེང་ ༣ཐེང་བྱས། ༡ཐེང་ ༢ཐེང་ ༣ཐེང་བྱས། ༼དབྱངས་འཐེན༽ ཧཱུྃ་ང་ནི་བཛྲ་ཧེ་རུ་ཀ། ཧེ་རུ་ཀ་ཡི་ཐུགས་ཀ་ནས། །སྲས་དང་སྤྲུལ་པ་བྱེ་བ་འབུམ། །བཀའ་སྡོད་རབ་འཇིགས་ཕོ་ཉར་བཅས། །ལྕགས་ཀྱུ་ཅན་གྱི་སྙིང་ནས་ཟུངས། །ཞགས་པ་ཅན་གྱི་མགུལ་ནས་ཆིངས། །ལྕགས་སྒྲོག་ཅན་གྱི་ཡན་ལག་སྡོམ། །དྲིལ་བུ་ཅན་གྱི་མྱོས་པར་གྱིས། །སྡང་བའི་དགྲ་བོ་ལས་ངན་ཁྱོད། །ཁྱོད་ཀྱི་རྟེན་དུ་ལིངྐ་བྲི། །སྨྱོན་དུ་མེད་པའི་ཕྱག་རྒྱས་བཅིང་། །རང་དབང་མེད་པར་གཟུགས་ལ་ཕོབ། ༼དབྱངས་བསྡུས་པ་བྱེད་ན།༽ ཛ་ཆོས་ཀྱི་དབྱིངས་ལས་རང་བྱུང་གྲུབ་པའི་ལྷ། །ཁྲོ་བོ་རོལ་པའི་དུར་ཁྲོད་ཆེན་པོ་ནས། །ཤིན་ཏུ་མི་བཟད་རབ་འཇིགས་སྐུར་སྟོན་པ། །དཔལ་ཆེན་ཡོངས་རྫོགས་དྲག་པོའི་ཕྲིན་ལས་མཛོད། ༡ཐེང་ ༢ཐེང་ ༣ཐེང་བྱས། འབེབས་གཉིས་དལ་བར་ཕབ་ནས། མཐར་གསུམ་མནན་ནས། བྱང་སྒོའི་འཆམ་ཚིག་དང་འདྲ་བ་ལན་གཉིས་བྱས། ༼མཐར་སྤང་ལེན་ནི།༽ བིར་བཾ་གཡས་༡༢ གཡོན་༣༤ མདུན་དུ་༥༦ གཡས་གཡོན་༧༨ ༩ཐེང་ ༩ཐེང་བྱས་དེ་འདྲ་བ་ཚར་གཉིས་བྱའོ། །མདུན་དུ་བཞི་ནི། དང་པོ་ཁ་ཤར་ལ་བལྟ་ནས་བསྐོར། གཉིས་པ་ལྷོ་ལ་བལྟ་ནས་བསྐོར། གསུམ་པ་ནུབ་ལ་བལྟ་ནས་བསྐོར། བཞི་པ་བྱང་ལ་བལྟ་ནས་བསྐོར། ཕྱིར་ཤིག་པ་བཞི། ནང་དུ་བཞི་ནི། ལག་གཡོན་པའི་གཡས་དཔུང་པ་འཛིན་ནས་གཡས་པའི་སྡིག་རྫུབ་ཕྱག་རྒྱ་ཐེངས་བཞི་བྱེད། ཡང་ཕྱིར་ཤིག་པ་བཞི། ཡང་ལག་གཉིས་ལྕགས་སྒྲོག་གི་ཕྱག་རྒྱ་ཐེངས་བཞི་བྱེད། ཕྱིར་ཤིག་པ་བཞི། ལག་གཡས་པའི་གཡོན་དཔུང་འཛིན་ནས་གཡས་པའི་སྡིག་རྫུབ་ཕྱག་རྒྱ་བྱེད། ཡང་ཕྱིར་ཤིག་པ་བཞི། མཐར་སྤང་ལེན་ནི་གོང་ལྟར་་ཚར་གཉིས་བྱའོ། ༼ཞུགས་འཆམ་ནི།༽ གསུམ་མནན་ནས། མཐར་བྱས་ ༡ ༢ ༣ ༤ ༥ ༦ ༧ ཡར་ལོག་ བྱས་ ༡ ༢ ༣ ༤ ༥ ༦ ༧ བིར་བྃ། བིར་བྃ། དེ་འདྲ་བ་ཞི་བ་གཉིས་སམ་ཁྲོ་བོ་གཅིག་བྱའོ། །

			སེམས་ཅན་བཞིའམ་སྒོ་བ་བཞི་ཡི་རྩ་འཆམ་ནི། ཕྱག་མཚན་སོ་སོར་བསྣམས་ཚུལ་ནི། ༡ སྟག་གི་ཕྱག་ལ་ལྕགས་ཀྱུ་བསྣམས། ༢ ཕག་གི་ཕྱག་ལ་ཞགས་པ་བསྣམས། ༣ དྲེད་ཀྱི་ཕྱག་ལ་ལྕགས་སྒྲོག་བསྣམས། ༤ སྤྱང་ཀིའི་ཕྱག་ལ་དྲིལ་བུ་བསྣམས། ༡ཐེང་ ༢ཐེང་ ༣ཐེང་འབེབས་གཉིས་དལ་བར་ཕབ་ནས། ༡ཐེང་ ༢ཐེང་ ༣ཐེང་བྱས། ༡ཐེང་ ༢ཐེང་ ༣ཐེང་བྱས། ༼དབྱངས་འཐེན།༽ ཛ་ཆོས་ཀྱི་དབྱིངས་ལས་རང་བྱུང་གྲུབ་པའི་ལྷ། །ཁྲོ་བོ་རོལ་པའི་དུར་ཁྲོད་ཆེན་པོ་ནས། །ཤིན་ཏུ་མི་བཟད་རབ་འཇིགས་སྐུར་སྟོན་པ། །དཔལ་ཆེན་ཡོངས་རྫོགས་དྲག་པོའི་ཕྲིན་ལས་མཛོད། ། ༡ཐེང་ ༢ཐེང་ ༣ཐེང་བྱས། འབེབས་གཉིས་དལ་བར་ཕབ་ནས། མཐར་གསུམ་མནན་ནས། བྱང་སྒོ་ཡི་འཆམ་ཚིག་ལེན། མཐར་གོང་གིས་རྒྱས་འཆམ་དང་འདྲའོ། །

			ཚོགས་ལྷག་རྩ་འཆམ་ནི། ༡ཐེང་ ༢ཐེང་ ༣ཐེང་འབེབས་གཉིས་ཕབ་ནས། ཐོག་མར་དལ་གྱིས་ཐོན། དེ་ནས་བྲེལ་དུ་བཏང་ལ་རྒྱུགས་པའི་ངང་ནས། གཅིག་གཡས་ལ་བསྐོར་ཅིང་། གཅིག་གཡོན་ནས་བསྐོར་ཅིང་། བསྐོར་བ་གསུམ་བྱས་ལ་གཡས་དང་གཡོན་པས་གྲལ་ཞབས་སུ་ཆབ་མནན་ནས། ༡ཐེང་ ༢ཐེང་ ༣ཐེང་བྱས། མདུན་དུ་ཡར་རྐང་པ་གཡས་སྣོལ་གཡོན་སྣོལ་གྱི་མཆོང་བའི་ཚུལ། ༡ ༢ ༣ ༤ ༥ ༦ ༧ ༦ ༧ བྱས། ཡང་རྒྱབ་ཏུ་བདུན་བྱས། ཡང་ཡར་མདུན་དུ་བདུན་བྱས། ༼དབྱངས་འཐེན༽ ཧཱུྃ་བཅོམ་ལྡན་དཔལ་ཆེན་ཧེ་རུ་ཀ། །ལྷག་མའི་ཚོགས་ཀྱི་བསྐོར་བ་ནི། །མཁའ་འགྲོ་སུམ་ཅུ་རྩ་གཉིས་དང་། །སྐྱེས་བུ་གིང་ཆེན་བཅོ་བརྒྱད་དང་། །དབང་ཕྱུག་ཉི་ཤུ་རྩ་བརྒྱད་དང་། །མ་མོ་ཆེན་མོ་བདུན་རྣམས་དང་། །བྱས་གཡས་པ་བཏེགས་ལ་མཆོང་བའི་ཚུལ་གྱི། བྱས་ ༡༢ ༣༤ ༥ ཝ་སེ་ ༥ ཝ་སེ། བྱས་ ༡༢ ༣༤ ༥ ཝ་སེ ༥ ཝ་སེ། ༼དབྱངས་འཐེན༽ སྲིན་མོ་ཆེན་མོ་བཞི་རྣམས་དང་། །འབར་མ་ཆེན་མོ་བརྒྱད་རྣམས་དང་། །ཕོ་ཉ་སུམ་བརྒྱ་དྲུག་ཅུ་དང་། །ལངྐའི་དུར་ཁྲོད་བདག་པོ་དང་། །འབུམ་ཕྲག་ཡངས་བའི་མཁའ་འགྲོ་དང་། །བོད་སྐྱོང་བརྟན་མ་བཅུ་གཉིས་རྣམས། །ལྷག་མའི་ལོངས་སྤྱོད་འདི་བཞེས་ལ། །བཅོལ་བའི་ཕྲིན་ལས་འགྲུབ་པར་མཛོད། ། བྱས་ ༡༢ ༣༤ ༥ཝ་སེ། ༥ཝ་སེ། བྱས་ ༡༢ ༣༤ ༥ཝ་སེ། ༥ཝ་སེ། ལག་གཡོན་སྐེད་ལ་གཟེར། གཡས་པའི་པད་ཀོར་གྱི་ཚུལ་བྱས། ༡ ༢ ༣ ༤ ༥ ༦༧ བྱས། སླར་ཡང་གོང་ལྟར་ལྔ་འཆམ་གཉིས། ཡང་ལག་གཡས་སྐེད་ལ་གཟེར། གཡོན་པད་ཀོར་གྱི་ཚུལ་བྱ། ༡ ༢ ༣ ༤ ༥ ༦༧ བྱས། ཡང་གོང་འདྲ་ལྔ་འཆམ་གཉིས། སླར་གོང་བཞིན་རྐང་པ་གཡས་སྣོལ་གཡོན་སྣོལ་གྱི་མདུན་ཕྱོགས་མཆོང་པའི་ཚུལ་གྱིས། ༡ ༢ ༣ ༤ ༥ ༦༧ ༦༧ བྱས། རྒྱབ་ཏུ་ཕྱིར་ཤིག་པའི་ཚུལ་གྱི། ༡ ༢ ༣ ༤ ༥ ༦༧ ༦༧ བྱས། ཡང་ཡར་མདུན་དུ་ ༡ ༢ ༣ ༤ ༥ ༦༧ ༦༧ བྱས། འབེབས་ཕབ་ནས་བྲེལ་ཚུལ་གྱིས་ངང་ནས། གསུམ་མནན་ནས་ ༡ཐེང་ ༢ཐེང་ ༣ཐེང་བྱས་ནས་གཏོར་མ་ལེན་ནས་བླ་མའི་མདུན་དུ་ཕུལ་པས་གཅིག་གཡས་གྲལ་འགྲོ། གཅིག་གཡོན་གྲལ་འགྲོ། སླར་ནམ་མཁར་འཐོར་ཞིང་བྲེལ་གྱི་ངང་ནས་བསྐོར་བ་གསུམ་བྱེད། མཐར་འབེབས་ཕབ་ནས་ས་ལ་ཆབ་གསུམ་མནན་ནས་བྱས་ གཡས་པ་ནང་ལ་བཏེགས་ལ། ༡༢ གཡོན་པ་བཏེགས་ལ་ཕྱི་ལ། ༣༤ གཡས་པ་ཕྱི་ལ། ༥༦ གཡོན་པ་ནང་ལ། ༧༨ གཡས་བཏེགས་ལ་དགུ་བྱས། མདུན་དུ། ལག་པ་གཡོན་པ་སྐེད་ལ་གཟེར། གཡས་ཀྱི་པད་ཀོར་༡ ༢ ༣ ༤ བྱས། གཡོན་ཡང་དེ་བཞིན་ནོ།༡ ༢ ༣ ༤ བྱས། རྒྱབ་ཏུ། ༡ ༢ ༣ ༤ བྱས། གོང་དང་འདྲ་བ་འགྲོ་ཚུལ། ༡༢ ༣༤ ༥༦ ༧༨ ༩ ༡༠ ༡༡ བྱས། བཞི་ཚན་གསུམ། ༡༢ ༣༤ ༥༦ ༧༨ ༩ ༡༠ ༡༡ ༡༢ ༡༣ བྱས། བཞི་ཚན་གསུམ། ༡༢ ༣༤ ༥༦ ༧༨ ༩ ༡༠ ༡༡ ༡༢ ༡༣ ༡༤ ༡༥ བྱས། བཞི་ཚན་གསུམ། ༡༢ ༣༤ ༥༦ ༧༨ ༩ ༡༠ ༡༡ ༡༢ ༡༣ ༡༤ ༡༥ ༡༦ ༡༧ བྱས། བཞི་ཚན་གསུམ། ༡༢ ༣༤ ༥༦ ༧༨ ༩༡༠ ༡༡ ༡༢ ༡༣ ༡༤ ༡༥ ༡༦ ༡༧ ༡༨ ༡༩བྱས། ཡབ་ནང་དུ་ཞུགས། ཡུམ་བཞི་ཚན་གསུམ། ༡༢ ༣༤ ༥༦ ༧༨ ༩ ༡༠ ༡༡ ༡༢ ༡༣ ༡༤ ༡༥ ༡༦ ༡༧ ༡༨ ༡༩ ༢༠ ༢༡ བྱས། མཐར་ནང་དུ་ཞུགས་སོ། ། 

			གར་འཆམས་བྱས་པའི་ཕན་ཡོན་ནི༔ ཡར་རྒྱལ་བ་རྣམས་ཀྱིས་བྱིན་གྱིས་རློབས༔ ཡི་དམ་ལྷ་ཚོགས་རྣམས་ཀྱིས་དངོས་གྲུབ་སྟེར༔ རིག་འཛིན་མཁའ་འགྲོ་རྣམས་ཀྱི་ཐུགས་དམ་བསྐང་༔ ཆོས་སྐྱོང་རྣམས་ཀྱིས་བར་ཆད་ཟིལ་གྱིས་མནན༔ རྣལ་འབྱོར་པ་རྣམས་ཀྱི་ཉམས་ཆག་སྐོངས༔ མཆོག་ཐུན་མོང་གི་དངོས་གྲུབ་འབྱུང་༔ གར་བྱས་པའི་ས་ཕྱོགས་སུ་ཡང་བཀྲ་ཤིས་བདེ་ལེགས་དང་ལྡན་ཞིང་༔ ས་གཞི་ལ་བྱིན་རླབས་ཆགས༔ མི་ནོར་ལོངས་སྤྱོད་རྒྱས༔ གདོན་བགེགས་གདུག་པ་ཅན་གྱིས་གནོད་མི་ཚུགས༔ ཆར་ཆུ་དུས་སུ་འབེབས༔ ལོ་ཕྱུགས་རྟག་ཏུ་ལེགས༔ མི་ནད་ཕྱུགས་ནད་ཐམས་ཅད་རྒྱུན་ཆད༔ དུས་ཀྱི་འཁྲུག་པ་ཞི༔ མཚོན་གྱི་བསྐལ་པ་ཉམས༔ གཞན་ཡང་ཡོན་ཏན་མ་ལུས་སྐྱེ་བར་འགྱུར་རོ༔ སྒྲུབ་པ་པོའི་ཉམས་ཆག་སྐོངས་ནས་མཆོག་དང་ཐུན་མོང་གི་དངོས་གྲུབ་རྣམ་གཉིས་ཐོབ་ཅིང༌། གང་དུ་གར་བྱས་པའི་ས་ཕྱོགས་འདི་ཀུན་ཀྱང་རྒུད་པ་ཐམས་ཅད་ཞི་ནས་ལེགས་ཚོགས་ཐམས་ཅད་འབད་མེད་དུ་བྱུང་བའི་བཀྲ་ཤིས་པར་གྱུར་བ་སོགས་ཕན་ཡོན་དཔག་ཏུ་མེད་པར་གསུངས་སོ། །

			འཆམ་གནང་མཁན་གྱི་ངོས་ནས་ཚང་དགོས་པའི་ཡོན་ཏན་ནི། སྒྲུབ་པའི་མཐའ་ལ་ཡི་དམ་ལྷའི་གར་འཆམ་འབྱུང་བའི་རྒྱུ་མཚན་ནི། སྒྲུབ་པ་ཞག་པ་བདུན་ནམ་ལྔ་ལ་སོགས་ཀྱི་རིང་ལ་ཡི་དམ་ལྷ་དང་ཆོས་སྐྱོང་གང་ཡིན་པ་དེའི་བསྙེན་སྒྲུབ་ལ་བརྩོན་སྐབས་སྒྲུབ་པ་པོའི་གང་ཟག་རྣམས་ཡི་དམ་ལྷ་དང་ཆོས་སྐྱོང་གང་ཡིན་པ་དེའི་བསྐྱེད་རིམ་ལ་བརྩོན། ངག་གིས་གཟུངས་སྔགས་ཟབ་མོ་བཟླས། སེམས་ཀྱིས་ཏིང་ངེ་འཛིན་ལ་ཡང་ནས་ཡང་དུ་བསྒོམས་པའི་སྟོབ་ལ་བརྟེན་ནས་སྒྲུབ་པའི་མཐའ་ལ་དེའི་སྐུ་གསུང་ཐུགས་ཀྱི་བྱིན་རླབས་དང་ཡི་དམ་ལྷའི་རྣམ་པ་གདུལ་བྱ་སློབ་མ་རྣམས་ལ་མངོན་སུམ་དུ་ཡི་དམ་ལྷ་མཇལ་བ་བཞིན་དུ་བསྟན་པ་ཡིན།

			འཆམ་མཇལ་མཁན་གྱི་ངོས་ནས་ཚང་དགོས་པའི་ཡོན་ཏན་ནི། ཞི་ཁྲོའི་གར་འཆམ་མཇལ་སྐབས་དཔེར་ན་ཞི་ཁྲོའི་གར་འཆམ་མཇལ་ཚེ་ཞི་ཁྲོའི་མངོན་སུམ་དུ་མཇལ་སོང་སྙམ་དུ་དད་པས་གསོལ་བ་ཐོབ། དེ་ལྟར་མོས་གུས་དང་ཡིད་ཆེས་བྱས་ན་ཞི་ཁྲོའི་ལྷ་མངོན་སུམ་དུ་མཇལ་བ་དང་ཁྱད་པར་མེད། དེ་བཞིན་དུ་དཔལ་ཡེ་ཤེས་ཀྱི་མགོན་པོ་དང་སྲུང་མ་ལ་སོགས་པའི་གར་འཆམ་མཇལ་བའི་སྐབས་སུའང་མགོན་པོའི་སྐུ་ཡི་རྣམ་པ་དེ་ཉིད་རང་གིས་མངོན་སུམ་དུ་མཇལ་སོང་བསམ་ནས་དེ་ལ་དད་པ་དང་མོས་གུས་ཡིད་ཆེས་ལ་སོགས་བྱས་ནས་གསོལ་འདེབས་དང་སྨོན་ལམ་བཏབ་ན། རང་གི་སེམས་རྒྱུད་ལ་མགོན་པོའི་སྐུ་ཡི་བྱིན་རླབས་ཐོབ་ཅིང་། དེ་ཐོབ་པ་ལ་བརྟེན་ནས་ལུས་ན་ཚ་དང་སེམས་ཀྱི་སྡུག་བསྔལ་སོགས་སྡིག་སྒྲིབ་ཐམས་ཅད་ཡོངས་སུ་དག་ནས་མ་འོངས་པར་ལུས་སྤྲུལ་པའི་སྐུ་ཡིས་སེམས་ཅན་གྱི་དོན་རྒྱ་ཆེན་པོ་མཛད་ཐུབ་པའི་བྱིན་རླབས་ཐོབ། དེས་ན་གདུལ་བྱ་སེམས་ཅན་རྣམས་ཀྱི་དོན་སྒྲུབ་པ་ལ་འཆམ་མཇལ་བ་ཤིན་ཏུ་ནས་ཀྱང་གལ་ཆེ། འཆམ་པའི་ཕན་ཡོན་ནི། ༧སྐྱབས་རྗེ་རྒྱལ་ཚབ་རིན་པོ་ཆེས། ཕར་ཕྱིན་དྲུག་གི་ཉམས་ལེན་ཡོངས་སུ་རྫོགས་པ་གར་འཆམ་ལ་ཡོད་གསུང་བས། དེ་བཞིན་ནད་གདོན་ལ་སོགས་ཉེར་འཚེ་མཐའ་དག་ཞི་བ་དང་། ཚེ་བསོད་དཔལ་འབྱོར་རྒྱས་པ་སོགས་ཡུལ་ཁམས་ཀུན་ཏུ་བཀྲ་ཤིས་ཕུན་སུམ་ཚོགས་ཤིང་བསམ་དོན་མ་ལུས་འབད་མེད་ལྷུན་གྱིས་གྲུབ་པ་དང་། མཐར་ཐུག་སངས་རྒྱས་ཀྱི་གོ་འཕང་ཐོབ་པར་འགྱུར་བས་དགེ་མཚན་བསམ་གྱིས་མི་ཁྱབ་བས་ཕན་ཡོན་ཤིན་ཏུ་ཆེའོ། །༧སྐྱབས་རྗེ་རྡོར་སློབ་བསྟན་དགའ་རིན་པོ་ཆེའི་གསུང་ལས་བཏུས་པའོ། །

			དེང་འདིར་གསུང་རབ་རིན་ཆེན་འཕྲུལ་པར་དུ། །

			བཞེངས་དགེས་ལེགས་བྱས་འདིས་མཚོན་དུས་གསུམ་དུ། །

			བགྱིས་པའི་དགེ་ཚོགས་དྲི་མ་མེད་པ་རྣམས། །

			གཅིག་ཏུ་བསྡོམས་ཏེ་མཐུན་རྐྱེན་སྒྲུབ་རྣམས་དང༌། །

			བསྟན་པའི་སྦྱིན་བདག་ཚེ་རིང་འབྱོར་ལྡན་ཞིང༌། །

			མ་གྱུར་ནམ་མཁའི་མཐའ་མཉམ་འགྲོ་བ་ཀུན། །

			སྒྲིབ་གཉིས་བྱང་ཞིང་ཚོགས་གཉིས་མྱུར་རྫོགས་ཏེ། །

			བླ་མེད་རྣམ་གྲོལ་ཐོབ་པའི་རྒྱུ་རུ་བསྔོ། །

			བསྟན་འཛིན་དམ་པ་གང་ན་སུ་བཞུགས་རྣམས། །

			སྐུ་ཚེའི་རྐྱེན་གེགས་མཐའ་དག་རབ་ཞི་ནས། །

			བསྟན་འགྲོའི་དོན་ཆེན་བླ་མེད་མཛད་བཞིན་དུ། །

			དམ་ཆོས་བདུད་རྩིའི་སྦྲང་ཆར་འབེབས་གྱུར་ཅིག །

			ཡངས་པའི་རྒྱལ་ཁམས་ཀུན་ཏུ་ལོ་ལེགས་ཤིང༌། །

			ནད་མུག་འཁྲུག་རྩོད་ཐམས་ཅད་ཞི་བ་དང༌། །

			མི་མཐུན་རྒུད་པའི་མིང་ཡང་མི་གྲགས་པར། །

			རྫོགས་ལྡན་དང་པོའི་ལང་ཚོ་འཆར་བར་ཤོག །

			དེའི་མཐུས་ཁ་བ་རིས་པའི་སྐྱེ་དགུའི་ཡིད། །

			རྣམ་དཀར་དགེ་བའི་ལས་ལ་ཕྱོགས་པ་དང༌། །

			མཐུན་རྐྱེན་ལེགས་ཚོགས་གོང་ནས་གོང་འཕེལ་ཏེ། །

			དམ་ཆོས་འཛིན་པའི་སྣོད་དུ་རུང་བར་ཤོག །

			འཇིག་རྟེན་དབང་ཕྱུག་ཕྱག་ན་པདྨོ་ཡི། །

			ཞབས་པད་བྷོ་ཊའི་ལྗོངས་འདིར་མྱུར་བཀོད་དེ། །

